
					এই পাতাটির মুদ্রণ সংশোধন করা প্রয়োজন। 
আমার বড়াই করিবার কথা একটা আছে। কথাটা সর্ব্বদাই মনে হয়, আর
মনে হইলেই আনন্দ এবং একটু অহঙ্কারও হইয়া থাকে। আমার বয়স যখন ১২ কি ১৩ বৎসর, তখন আমাকে একবার কৈকালা হইতে একক কলিকাতায় আসিতে হইয়াছিল। অগ্রহায়ণ মাস, অল্প শীত পড়িয়াছে। প্রাতে বেলা ৯টার সময় ভাত খাইয়া রাওয়ানা হইলাম। মাকে ছাড়িয়া আসিতেছি, এবং সঙ্গে কেহ নাই, নিতান্ত একলাটি আসিতেছি, এইজন্য মন বড় বিষন্ন। কিন্তু ইস্কুলের ছুটী অনেকদিন ফুরাইয়াছে, বাবা বারবার কলিকাতায় আসিতে লিখিতেছেন, সুতরাং বুক বাধিয়া আসিতেছি। আসিব বৈদ্যাবাটী স্টেশনে-কৈকালা হইতে পাকা ৮ ক্রোশ । বেলা ২০টার সময় বৈদ্যাবটী স্টেশনে গাড়ী আসিবে। তাহাতেই কলিকাতায় আসিব । বৈদ্যুবাটীতে বেলা ১টার পরেই আসিলাম। দোকানে বসিয়া রহিলাম। এক "ঘণ্টার কম নয়। তাহার পর গাড়ি আসিলে কলিকাতায় চলিয়া আসিলাম । চারি ঘণ্টায় পাকা ৮ ক্রোশ পথ হঁটিয়াছিলাম। ১২ বছরের বালকের পক্ষে এটা একটা বিক্রম বলিয়া মনে করিয়া একটু অহঙ্কার অনুভব করি। অন্যায় করি কি ! এখনকার বয়স্কের চারি ঘণ্টায় ৮ ক্রোশ হঁটিতে পারেন কি ?
আর একটি কথা মনে হইলে বড়ই বিমল আনন্দ অনুভব করি। Branch Oriental Seminary-তে পড়ি। বয়স ১৪ বৎসর। আমাদের শ্রেণীতে একটি নূতন মাষ্টার নিযুক্ত হইলেন। Main ইস্কুলের হেডমাষ্টার স্বৰ্গীয় কৈলাসচন্দ্র বস্তু মহাশয় অর্থাৎ Star থিয়েটারের অমৃতলালের পিতা শিক্ষকটিকে আনিয়াছিলেন। তাহার সব ভাল, কিন্তু বয়স বড় কম । তাহার অপেক্ষা বয়সে বড় এমন অনেক দুৰ্দ্ধান্ত ছেলে আমাদের শ্রেণীতে পড়িত। তাহারা নূতন শিক্ষকের শক্রতা করিতে লাগিল । ইহা নয় যে, তাহদের অপেক্ষা কম বয়সের লোক তাহাদের শিক্ষকতা করে। তাহাতে তাহাদেৱ লজ্জাবোধ হয়। সেইজন্য তাহারা তীহাকে নানারূপে জালাতন করিতে লাগিল। আহিরীটোলার ছেলেদের দুষ্ট বলিয়া আখ্যাতি ছিল। শিক্ষকটির নাম মনে নাই— বোধ হয়, সারদা। তিনি পড়াইতে আসিলেই বিদ্রোহী বালকগুলি গোল করিয়া তাহাকে পড়াইতে দিত না । তিনি এন্ট্রান্স পাস করিয়াছিলেন । আহা, বেচারা একদিন এণ্টন্সের সার্টিফিকেটখনি আনিয়া সকলকে দেখাইয়াছিলেন, এস্ট্রান্সের সার্টিফিকেটে তত লেখা এখন থাকে না ; তখনকার সার্টিফিকেট foolscap কাগজের আধখানা ছিল, খরচ কমাইবার জন্য এখনকার সার্টিফিকেট এক চিলতে কাগজ-দেখিলে অশ্রদ্ধা হয় । বোধ হয়, আশা করিয়াছিলেন যে, উহা দেখিলে সকল ছেলেই তাহাকে ভক্তি শ্রদ্ধা করিতে আরম্ভ কৱিবে । কিন্তু তাহা হইল না। DDBDB BD DDSDBB DDBDBD BDBD DD DBDBBu BDDB BDBD S
VD

		 এই পাতা শেষ সম্পাদিত হয়েছে ০৬:৩৯টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

